
Sutakrita 2 Shiva Stuti

ಸೂತಕೃತಾ ೨ ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಹೇ ವಿಶ್ವನಾಥ ಮಮನಾಥ ಸನಾಥ ಪಾಹಿ
ಹೇ ಮನ್ಮಥಾಂತಕ ವಿಭೋ ಪರಿಪಾಹಿ ಶಂಭೋ .

ಆನಂದಕಾನನನಿವಾಸ ಪಿನಾಕಪಾಣೇ
ವಾಣೀಶವಂದ್ಯಮಹಿಮನ್ ಭಗವನ್ನಮಸ್ತೇ ..೩..

ಹೇ ಸಂಗಮೇಶ ರಮಣೇಶ್ವರ ಶೇಷಭೂಷ
ಪಾಹೀಶ ಮಾಮಕಧಿಯಾ ಪರಿಪಾಹಿ ದೀನಾನ್ ..೪..

ಕ್ಷಯದ್ವೀರ ಕಾಕೋದರಾನದ್ಧಹಾರ-

ಸ್ಫುರತ್ಸ್ಫಾರ ಕರ್ಪೂರಗೌರ ಪ್ರಸೀದ .

ವಿಭೋ ಧೀರ ವಿಶ್ವೇಶ ಭೂತೇಶ ಶಂಭೋ
ಮಹಾಘೋರವೈಶ್ವಾನರಾಕ್ಷ ಪ್ರಸೀದ ..೫..

ಶ್ರೀಸಂಗಮೇಶ ತವ ಲಿಂಗಸಮರ್ಚನೇನ
ಸಾಂಗಾಭಿಷಂಗತನವೋಽಪ್ಯಖಿಲಾಘಭಂಗಾಃ .
ಗಂಗಾಂಭಸಾಽಽಪ್ಲುತಶರೀರಸಮಸ್ತಸಂಗಾ
ನಾಂಗಾ ಭವೇಮಹಿ ಪುನಸ್ತವ ಪಾದಸಂಗಾಃ ..೬..

ಶ್ರೀಮತ್ತ್ರಿಲೋಚನ ಸನಾತನ ದೇಹಹೀನ
ಪಂಚಾನನಾವನ ಹುತಾಶರವೀಂದುನೇತ್ರ .
ನೇತ್ರಾಗ್ನಿದಗ್ಧಮದನಾಂಗ ಹರ ಪ್ರಸೀದ
ಸಿದ್ಧಾಭಿನಂದ್ಯಮಹಿಮನ್ ಭಗವನ್ನಮೋಽಸ್ತು ..೭..

ವಿಪ್ರಾನಥ ಪ್ರಾಪ್ತಸುಖಾನ್ ಕುರುಷ್ವ .
ಕ್ಷಿಪ್ರಂ ತ್ವಮದ್ಯೈವ ದಯಾವತಾದೃಶಾ ..೮..

ಕೇದಾರೇಶ್ವರ ಹಾರಭಾಸ್ವರಮಹಾಕಾಕೋದರಾಕಲ್ಪಕಾ-
ನಲ್ಪಾಕಲ್ಪ ಭವತ್ಯಥೋಜಜಮಹಾಮುಂಜಾದಿಷಡಾಂಗಕಂ .

ನೇತ್ರಾಹಸ್ಕರ ತಸ್ಕರಾಂತಕ ಹರ ಸ್ವಾಮಿನ್ ಪ್ರಸೀದಾಶು ನಃ ..೯..

ಶಂಭೋ ವಿಭೋ ಪಶುಪತೀಶ್ವರ ಕಾಲಕಾಲ
ಹೇ ವ್ಯಾಲಮಾಲ ಗರಲಾಶನ ಹಸ್ತಶೂಲ .

ಸೂತಕೃತಾ ೨ ಶಿವಸ್ತುತಿಃ

ದಕ್ಷೈಕಪಕ್ಷೇ ಸುಪಕ್ಷಮಹೋಕ್ಷವಾಹ (? )

ತ್ರ್ಯಕ್ಷಾಧುನಾ ರಕ್ಷ ಕಟಾಕ್ಷಕೋಽದ್ಯ (? ) ..೧೦..

ಸಂಸಾರಾಂಬುಧಿತಾರಕಾಂತಕಹರಸ್ವಾಮಿನ್ಮೃಡಾನೀಪತೇ
ಮಾರಾಪಾರಶರಾದಿಭಿನ್ನಹೃದಯಾನ್ ಸಂವೀಕ್ಷ್ಯ ವಿದ್ಯಾಹರಃ .
ಸ ತ್ವಂ ತಾರಕನಾಮಕೇಶ್ವರ ವಿಭೋ ಪಾಹಿ ಪ್ರಪನ್ನಾನ್ ಮುನೀನ್
ಅಸ್ಮಾನುದ್ಧರ ಧೀರವೀರ ಭಗವನ್ ಸಂಹಾರಯಾಘಂ ಹಿ ನಃ ..೧೧..

ಹೇಮಧ್ಯಮೇಶ ಕರುಣಾಕರ ಶೂಲಪಾಣೇ
ಪಾಹೀಶ ಫಾಣಿತ ಸುಮೇಧ್ಯವಚೋಽನ್ತರಂಗ .

ಅಧ್ಯೇಮ ವಿದ್ಯೇವ ತವೋರುನಾಮ
ಯನ್ಮುಕ್ತಿ ಸಿಧ್ಯೈ ತವ ಸುಪ್ರಸಾದತಃ ..೧೨..

ಕದಾ ನ ಮುಕ್ತಂ ತ್ವವಿಮುಕ್ತಮೇತತ್
ಭುಕ್ತೇಷು ಮುಕ್ತಿಪ್ರದನಾಥ ತ್ವಯಾ .

ದೇವಾವಿಮುಕ್ತೇಶ್ವರಮುಕ್ತಿಭಾಗ್ಯಂ
ವೈರಾಗ್ಯಮಪ್ಯತ್ರ ದದಸ್ವ ನಃ ಸದಾ ..೧೩..

ಹೇ ಸ್ವರ್ಣವರ್ಣಭಗವನ್ ಪರಿಪೂರ್ಣ ಶಂಭೋ
ಚಕ್ಷುಃ ಶ್ರವೋತ್ಕೀರ್ಣಸುಕರ್ಣ ಶಂಭೋ .

ಹೇ ಅನ್ನಪೂರ್ಣಾಪತಯೇ ನಮಸ್ತೇ
ತತ್ರೇತ್ಥಮೇವ ನಿಯತಂ ಪ್ರವದಂತಿ ಶೈವಾಃ ..೧೪..

ಹೇ ವೀರೇಶ ಮಹೇಶ ಶಂಕರ ವಿಭೋ ಪಾಹೀಶ ವಿಶ್ವಾಧಿಕ .

ಶಶ್ವನ್ನಶ್ವರ ವಿಶ್ವಪಾಲಕ ವಿಭೋ ಪಾಹಿ ಪ್ರಸೀದಾಧುನಾ ..೧೫..

ಹೇ ವೃದ್ಧಕಾಲ ಕರುಣಾವರುಣಾಲಯಾದ್ಯ
ಪಾಹಿ ಪ್ರಸೀದ ಪರಮೇಶ್ವರ ಕಾಲಕಾಲ .

ಹೇ ಕೃತ್ತಿವಾಸ ಜನವಾಸ ಮಹೇಶ್ವರಾದ್ಯ
ಹೇ ಶ್ರೀನಿವಾಸನಯನಾರ್ಚಿತಪಾದಪದ್ಮ ..೧೬..

ಹೇ ಸಂಗಮೇಶ ದುರಿತೌಘವಿಭಂಗಕೇಶ .

ಶ್ರೀತಾರಕೇಶ ಶಶಿಮೌಲಿ ಕಲಾಲಲಾಮ ..೧೭..

ಹೇ ಸಿದ್ಧೇಶ ಮಹೇಶ ಪಾಹಿ ದಯಯಾ ವಿದ್ಧೀಶ ದೀನಂ ಹಿಮಾಂ ..೧೮..

ಶ್ರೀಮತ್ತ್ರಿಲೋಚನ ಜನಾವನ ಪಾಹಿ ಶಂಭೋ
ಕುಂಭೋದ್ಭವಾದಿಮುನಿವಂದ್ಯಪದಾಬ್ಜಯುಗ್ಮ .
ಹೇ ಮಧ್ಯಮೇಶ ಪರಿಪಾಹಿ ಸುಮೇಧ್ಯ ಶಂಭೋ
ಕೇದಾರನಾಯಕ ವಿಭೋ ಪರಿಪಾಹಿ ಶಂಭೋ ..೧೯..

ಪುಣ್ಯಾವಿಮುಕ್ತೇಶ್ವರ ಭಕ್ತಿಮುಕ್ತಿಂ

ಸೂತಕೃತಾ ೨ ಶಿವಸ್ತುತಿಃ

ಶಕ್ತಿಂ ಪ್ರದೇಹಿ ತವ ಲಿಂಗಸಮರ್ಚನಾಯ .

ಪಾಹೀತಿಯೇ ಪ್ರಣತಿಪೂರ್ವಕಮಾದರೇಣ
ತತ್ರಾವಿಮುಕ್ತಸದನೇ ಪ್ರವದಂತಿ ಶೈವಾಃ ..೨೦..

ಜ್ಞಾನೇಶ ವಿಜ್ಞಾನದ ಕಾಲಕಾಲ
ಯಜ್ಞೇಶ ಪಾಹಿ ದಯಯಾ ಪರಿಪಾಹಿ ಶಂಭೋ ..೨೧..

ಓಂಕಾರೇಶ ಮಹೇಶ ಶಾಶ್ವತ ವಿಭೋ ಪಾಹಿ ಪ್ರಸೀದಾಧುನಾ
ಹೇ ಶಂಭೋ ಮಣಿಕರ್ಣಿಕೇಶ ಭಗವನ್ ರಾಮೇಶ ಲಕ್ಷ್ಮೀಶ್ವರ .

ದಕ್ಷೇಶಾನ ದಯಾನಿಧಾನ ಭಗವನ್ ಶ್ರೀಭಾರಭೂತೇಶ್ವರ
ವ್ಯಾಸೇಶಾನ ಗರಾಶನೇಶ ಮಹತೇ ಚಂದ್ರೇಶ ಪಾಹ್ಯದ್ಯ ಮಾಂ ..೨೨..

ಬ್ರಹ್ಮೇಶಾನ ಜಗದ್ವಿಧಾನಮಹಿಮನ್ ಪಾಹಿ ಪ್ರಸೀದಾಧುನಾ ..೨೩..

..ಇತಿ ಶಿವರಹಸ್ಯಾಂತರ್ಗತೇ ಸೂತಕೃತಾ ಶಿವಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಈಶಾಖ್ಯಃ ದ್ವಾದಶಮಾಂಶಃ . ೪೦ ಸೂತಮುನಿಸಂವಾದಃ .

ವಾವೃತ್ತಶ್ಲೋಕಾಃ ..
- .. shrIshivarahasyam . IshAkhyaH dvAdashamAMshaH . 40 sUtamunisaMvAdaH .

vAvRRittashlokAH ..

Notes:

Sūta ಸೂತ eulogizes Śiva ಶಿವ towards the conclusion of The ŚivaRahasyaṁ .

Dvādaśāṁśaḥ ಶಿವರಹಸ್ಯಂ .ದ್ವಾದಶಾಂಶಃ.
Proofread by Ruma Dewan

